25MOC-93
Nafarroako Alderdi Sozialista talde parlamentarioari atxikitako foru parlamentari Ramón Alzórriz Goñi jaunak, Legebiltzarreko Erregelamenduan ezarritakoaren babesean, honako mozio hau aurkezten du, 2025eko ekainaren 5eko Osoko Bilkuran eztabaidatzeko.
Zioen azalpena
Bidaiderik gabeko adingabe migratzaileak Nafarroara iristea erronka humanitarioa da, erakundeen arteko erantzun solidarioa eta koordinatua behar duena. Adingabe horiek kalteberatasun bereziko egoeran daude eta baliabide egokiak behar dituzte harrera, arreta eta babes egokia eman dakien.
Nafarroak, lurralde solidarioa eta giza eskubideekin konprometitua den aldetik, erantzukizunez hartu behar du bere gain erronka hori, eta Foru Gobernuaren eta toki entitateen arteko lankidetza eskatzen du. Azken horiek, herritarrengandik gertu daudenez, funtsezko zeregina betetzen dute adingabe migratzaileen harreran. Adingabe migratzaileen harrera ez da soilik justizia sozialeko kontu bat,  gure balio demokratikoak indartzeko eta kulturarteko bizikidetza eta gizarte gisa dugun kohesioa sustatzeko aukera bat ere bai baita.
Horregatik guztiagatik, Nafarroako Alderdi Sozialista talde parlamentarioak honako erabaki-proposamen hau aurkezten du:
Nafarroako Gobernua premiatzen dugu, erakundeen arteko elkartasunean eta kogobernantzan oinarrituta, bidaiderik gabeko adingabeentzako harrera-protokolo bat ezar dezan Nafarroako toki entitateetan.
Iruñean, 2025eko maiatzaren 29an
Foru parlamentaria: Ramón Alzórriz Goñi
